Si dumani ia murissi

(fratelli Mancuso)

Si dumani ia murissi

E lu chiatu mi mancassi,

A li orbi ia lassassi

Li ma occhi celestini,

A sti poviri mischini

Ca nun vidinu luntanu

E la vita cu li propri

Mani so si carzariaru.

Si dumani ia murissi

E lu sangu si firmassi,

Li ma manu ia lassassi

A cu l’havi ‘ncatinati,

A cu foru rimuttati

Dintra un funnu di galera,

A cu dissi ca una sula

Una è la giustizia vera.

Si dumani ia murissi

E la menti m’impazzissi,

Lu ma cori ia lassassi

A cu è tristi e scunsulatu,

A cu ha statu abbannunatu

Comu Cristu mardiddiatu,

Senza cruci, senza storia,

Senza la divina gloria.

